ÚTSKRIFT ÚR FUNDARGERÐARBÓK

BYGGÐARRÁÐS HÚNAÞINGS VESTRA.
511. fundur byggðarráðs Húnaþings vestra haldinn mánudaginn 15. október 2007 kl. 10:00 á skrifstofu sveitarstjóra.

Dagskrá:

1. Viðræður við stjórn Byggðasafns Húnvetninga og Strandamanna.

2. Erindi Selaseturs Íslands og viðræður við fulltrúa félagsins.

3. Viðræður við Íþrótta- og tómstundafulltrúa.

4. Viðræður við forstöðumann tæknideildar og umhverfisstjóra.

5. Fundarboð Veiðifélags Víðidalsár.

6. Erindi Aldísar Olgu Jóhannesdóttur og Kristínar Guðmundsdóttur.

7. Rjúpnaveiði haustið 2008.

Afgreiðslur: 

1. Fulltrúar stjórnar Byggðasafns Húnvetninga og Strandamanna þau Björn Magnússon og Sigríður Hjaltadóttir ásamt Ingibjörgu Gestsdóttur, safnverði eru mætt til fundar með byggðarráði. Farið yfir gjaldtöku byggðasafnsins vegna aðgengis nemenda Skólabúðanna á Reykjum að safninu. Byggðarráð samþykkir að vísa máli þessu til skoðunar Fagnefndar Skólabúðanna að Reykjum.
2. Til viðræðna við byggðarráð eru mætt fulltrúar Selaseturs Íslands þau Hrafnhildur Víglundsdóttir og Pétur Jónsson. Kynntu þau erindi um að Húnaþing vestra verði skráð sem leiðandi þátttakandi í alþjóðlegu verkefni um sjálfbæra þróun náttúrutengdrar ferðaþjónustu á norðurhveli jarðar. Í því fellst að Húnaþing vestra beri formlega ábyrgð á verkefninu og taki að sér fjármálastjórn þess. Gert er ráð fyrir að Húnaþing vestra framvísi almennri verkefnisstjórn til Selaseturs Íslands. Erindið er lagt fram með fyrirvara um að verkefnið fái nauðsynlega styrki sem sótt hefur verið um frá verkefnasjóðum Evrópusambandsins. Sveitarstjóra falið að afla frekari upplýsinga.

3. Sveinn Benónýsson, íþrótta- og tómstundafulltrúi er mættur til viðræðna við byggðarráð. Rætt almennt um starfsemi íþróttamiðstöðvar m.a. opnunartíma, starfsmannahald, öryggismál, markaðssetningu, þrif, viðhaldsmál o.fl.
4. Ólafur H. Stefánsson, forstöðumaður tæknideildar og Ína Björk Ársælsdóttir, umhverfisstjóri eru mætt til viðræðna við byggðarráð. Lögðu þau fram tillögur um framtíðar staðsetningu gámavallar. Byggðarráð samþykkir að óska umsagnar skipulags- og umhverfisráðs á staðsetningu gámavallar við Höfðabraut, sunnan húsnæðis prjónastofu.
5. Fram lagt fundarboð almenns félagsfundar Veiðifélags Víðidalsár. Fundurinn verður haldinn miðvikudaginn 17. október nk. kl. 20:30 í Félagsheimilinu Víðihlíð. Sveitarstjóri verði fulltrúi Húnaþings vestra á fundinum.

6. Erindi Aldísar Olgu Jóhannesdóttur og Kristínar Guðmundsdóttur lagt fram. Óskað er eftir fjárstyrk frá Húnaþingi vestra vegna áforma þeirra um að setja á laggirnar vefmiðil sem væri jákvæð frétta- og upplýsingaveita fyrir Húnaþing vestra. Byggðarráð felur sveitarstjóra að afla frekari upplýsinga frá bréfriturum.
7. Fram lögð drög að reglum um rjúpnaveiði á tilteknum jörðum og í heiðarlöndum Húnaþings vestra 2007. Byggðarráð samþykkir reglurnar og felur sveitarstjóra auglýsingu og framkvæmd þeirra.
Samþykkt að taka á dagskrá:

8. Fram lagt bréf Sparisjóðs Húnaþings og Stranda þar sem sveitarfélaginu er boðið að kaupa stofnfé sjóðsins í Sparisjóði Vestfirðinga að nafnverði kr. 2.338.584,- á kr. 20.431.000,- sem er matsverð á eignarhlutunum við samruna sparisjóðsins við Sparisjóðinn í Keflavík og Sparisjóð Vestfirðinga. Byggðarráð samþykkir að vísa erindinu til afgreiðslu sveitarstjórnar. Boðað verði til fundar í sveitarstjórn nk. miðvikudag 17. október kl. 11:00
Fundargerð upplesin og samþykkt.



Fundi slitið kl. 12:50

Heimir Ágústsson (sign.)





Skúli Þórðarson (sign.)
Guðný Helga Björnsdóttir (sign.)
Þ. Karl Eggertsson (sign.)
Áheyrnarfulltrúi:
Elín Jóna Rósinberg (sign.)
